
De Moot an Ireland gouf wéinst dem COVID-19 op de Summer 2022
verluecht. D'Thema bleift d’selwecht anzwar « le chéile » (leh kay-la) wat
d'Iresch Iwwersetzung fir « zesummen » ass. Et sinn bis elo ca. 5000 Pre-
Umeldungen bei den Iren erakomm, sou dass de Camp définitiv waert
stattfanne.

Zum Land: Irland ass eng Insel mat wéller Natur, fréndleche Leit an enger
antiquer an animéierter Kultur. D’Landschaft ass e Mix vu mystesche
Plazen a wélle Kusten. D'Iren sinn immens accueillant an humorvoll.
« Craic » ass eng vun hire Liiblingsbeschaftegunge: si maache gare
de Geck, ma kénnen awer och iwwert sech selwer laache.

Fir wien: als Participant matgoe ka jidderee deen téscht dem 19. Juli
1995 an dem 19. Juli 2004 inclus gebuer ass.

Als IST (International Service Team) matgoe ka jidderee deen den
18. Juli 1995 oder virdru gebuer ass.

Si hunn d’Alterslimitt ugepasst sou datt déi déi 2021 hatte kéinte
matkommen och 2022 net ze al sinn.

Zum Contingent: Mir wderte zesummen als 1 Contingent fir Létzebuerg
an Irland fueren an eist Land representéieren. De CMT (Contingent
Management Team) waert aus maximal 3 Leit bestoe, woubai den
Head of Contingent nach vacant ass.

Zu den Datumer: de Moot selwer waert vum 18.07.2022 - 28.07.2022
daueren. Do mussen awer +/- 1 Dag virdrun an duerno agerechent
ginn en fonction vum Fliger.

D’Participante solle sech also vum 17.07.2022 - 29.07.2022 op
alle Fall emol fraihale.

D’IST solle vum 16.07.2022 - 30.07.2022 disponibel sinn.

Zum Programm : d’Ouverture ass den 18.07.2022 am Zentrum vun
Dublin, duerno geet et fir d’Participante a méi klenge Gruppen op
hier jeeweileg Trailer. An der zweeter Hallschent vum Moot kommen
all d'Participante um Basecamp beim Malahide Castle zesumme fir e
super Camp ze verbrénge. Den Ofschloss ass dann den 28.07.2022
beim Basecamp.

Zum Préis : Eis Participatioun um Moot ass héich well doduerch och
manner raich Lanner d’Méiglechkeet hunn un désem Event
deelzehuelen.

De Prais vum Létzebuerger Contingent wdert bei 1100€ fir
d’Participante an 900€ fir d'IST ouni Transport leien.

Inclus an dem uewe genannten ass de Moot, den Contingent-Kit an
d’Preparatioune virdrun.

Zum Bezuelen : 1. Acompte vun 300€ bis den 15.09.2021 (non-remboursable
an domat ass och d’Umeldung réischt definitiv)
2. Acompte vun 300€ bis den 15.11.2021
3. Acompte vun 300€ bis den 15.01.2022
4. Acompte vun 200€ bis den 15.03.2022
(4. Acompte entfalt fir d'IST)

Konto « SIL Moot » IBAN LU85 0030 8893 4708 4000

Zur Umeldung : per mail op moot@fnel.lu mat Numm, Virnumm, Grupp,
Participant oder IST, Interessi fir Virrees + Souche. Definitiv ass
d’'Umeldung eréischt wann all dés Saachen plus den 1. Acompte
dobanne sinn ! Den Delai fir sech unzemellen ass den 15.09.2021.

Eventuell Virrees / Norees: wann Interessi besteet, kenne mir eng kleng
Rondrees virum oder nom Moot organiséieren. De Programm steet
nach aus, zousatzlech Onkaschten mussen nach definéiert ginn.

COVID-19: Dir fannt méi Informatiounen zu allem wat mat der Pandemie
ze dinn huet hei: https://www.worldscoutmoot.ie/covid-19-fags/

Fir all weider Froen oder Infos, mellt Iech énnert moot@fnel.lu !

